


வீடு புகுந்து மூதாட்டியிடம் வழிப்பறி

24 மணி நேரத்தில் க�ொள்ளையன் கைது 
hh 8 பவுன் செயினை மீட்டு ஒப்படைத்த ப�ோலீஸார்

zzசென்னை
வீடு புகுந்து நகை வழிப்பறி செய் 
யப்பட்ட 24 மணி நேரத்தில் க�ொள் 
ளையனை கைது செய்த ப�ோலீ 
ஸார், அவரிடமிருந்து நகையை 
மீட்டு மூதாட்டியிடம் ஒப்படைத் 
தனர்.

சென்னை அயனாவரம், 
கே.எச்.ர�ோடு பகுதியில் வசிப்பவர் 
அமராவதி (88). நேற்று முன்தினம் 
மதியம் இவர் வீட்டில் கட்டிலில் 
படுத்திருந்தார். அப்போது, 
முகமூடி அணிந்து வீட்டுக்குள் 
நுழைந்த க�ொள்ளையன், மூதாட்டி 
கழுத்தில் அணிந்திருந்த தங்கச் 
செயினை பறித்துக் க�ொண்டு 
தப்பினார்.

சிசிடிவி கேமரா பதிவு
இதுகுறித்து அயனாவரம் 

ப�ோலீஸார் வழக்கு பதிந்து விசாரித் 
தனர். முதல்கட்டமாக சம்பவ 
இடத்தில் ப�ொருத்தப்பட்டிருந்த 
சிசிடிவி கேமரா பதிவுகளை ஆய்வு 
செய்தனர். அதன் அடிப்படையில் 
நகை பறிப்பில் ஈடுபட்டதாக  
அரும்பாக்கம், ஜெய் நகரைச் 
சேர்ந்த பாபு(35) என்பவரை 
ப�ோலீஸார் கைது செய்தனர். அவரி 
டமிருந்து மூதாட்டி அமராவதி 
யிடம் பறித்துச் செல்லப்பட்ட 8 

பவுன் செயின் மீட்கப்பட்டது.

காவல் ஆணையர் பாராட்டு
க�ொள்ளையன் பாபு இதே 

ப�ோன்று அரும்பாக்கம் பகுதிகளில் 
2 மூதாட்டிகளிடம் தங்க நகைகளை 
திருடிய குற்ற வழக்குகளில் 
சம்பந்தப்பட்டிருப்பதும் தெரிய 
வந்தது. 

மூதாட்டி அமராவதியின் 
வீட்டுக்குச் சென்ற அயனாவரம் 
குற்றப்பிரிவு காவல் ஆய்வாளர் 
வனிதா, மீட்கப்பட்ட 8 பவுன் 
செயினை அவரிடம் வழங்கினார். 
நகை பறிப்பு நடைபெற்ற 24 மணி 
நேரத்தில் குற்றவாளியை கைது 
செய்த தனிப்படையினரை காவல் 
ஆணையர் பாராட்டினார்.

பயிர் காப்பீட்டு அவகாசத்தை நவ.30 வரை 
நீட்டிக்க வேண்டும்: விஜயகாந்த் வலியுறுத்தல் 
zzசென்னை

டெல்டா மாவட்ட விவசாயிகளுக்கு பயிர் காப்பீட்டுக்கான 
அவகாசத்தை நவ.30 வரை நீட்டிக்க வேண்டும் என தேமுதிக 
தலைவர் விஜயகாந்த் வலியுறுத்தியுள்ளார். இதுகுறித்து அவர் 
நேற்று வெளியிட்ட அறிக்கையில் கூறியிருப்பதாவது:

டெல்டா மாவட்டங்களில் கடும் வறட்சியால் விவசாயிகள் 
பாதிக்கப்பட்டுள்ளனர். தீபாவளி பண்டிகை காலம் என்பதாலும், 
கடந்த சில நாட்களாக த�ொடர் மழை பெய்து வருவதாலும் கிராம 
நிர்வாக அலுவலரிடம் சிட்டா அடங்கல் பெற விவசாயிகள் 
அவதிப்பட்டு வருகின்றனர். எனவே, பயிர் காப்பீட்டுக்கான 
கால அவகாசத்தை விவசாயிகள் நலன் கருதி வரும் 30-ம் 
தேதி வரை நீட்டித்து தரவேண்டும்.

மேலும், டெல்டா பகுதிகளில் விவசாயத்துக்கு ப�ோதிய 
நீர்வரத்து இல்லாமல் வறட்சி நிலவியதால், மிகுந்த பாதிப்பு 
ஏற்பட்டு விவசாயிகள் கடும் சிரமத்துக்குள்ளாகினர். எனவே, 
கடந்த காலங்களில் டெல்டா மாவட்ட விவசாயிகளின் நலன் 
கருதி, காப்பீட்டுத் த�ொகை முழுவதும் தமிழக அரசே 
செலுத்தியது ப�ோல இந்த முறையும் தமிழக அரசே ஏற்க 
முன்வர வேண்டும்.

இவ்வாறு அவர் வலியுறுத்தியுள்ளார். 

போக்குவரத்து ஓய்வூதியர்கள்

கருப்பு உடையணிந்து ஆர்ப்பாட்டம்
hh 13 அம்ச கோரிக்கைகளை வலியுறுத்தி நடந்தது

zzசென்னை
அகவிலைப்படியை உயர்த்தி 
வழங்க வேண்டும் என்பன உள் 
ளிட்ட 13 அம்ச கோரிக்கைகளை 
வலியுறுத்தி, தமிழகம் முழுவதும் 
போக்குவரத்துக் கழக ஓய்வூதி 
யர்கள் நேற்று ஆர்ப்பாட்டத்தில் 
ஈடுபட்டனர். இதன் ஒருபகுதியாக 
சென்னை, பல்லவன் சாலையில் 
உள்ள மாநகர போக்குவரத்துக் 
கழகத் தலைமையகம் அருகே 
நடைபெற்ற ஆர்ப்பாட்டத்தில் 
ஏராளமானோர் கருப்பு உடை 
அணிந்து பங்கேற்றனர்.

இந்த ஆர்ப்பாட்டத்துக்கு 
எம்டிசி ஓய்வு பெற்றோர் சங்கத் 
தலைவர் டி.குருசாமி தலைமை 
வகித்தார். இதில், தமிழ்நாடு அரசு 
போக்குவரத்துக் கழக ஓய்வு 
பெற்றோர் அமைப்பின் (சிஐடியு) 
ப�ொதுச்செயலாளர் கே.கர்சன், 
ப�ொருளாளர் வரதராஜன், துணை 
ப�ொதுச்செயலாளர் கே.வீரராக 
வன், எஸ்.சண்முகம், எஸ்இடிசி 
பிரிவு தலைவர் பிரம்மநாயகம், 
செயலாளர்கள் சண்முகம், 
நடராஜன், அனைத்து ஓய்வூதியர் 
சங்கங்களின் கூட்டமைப்பு 
செயலாளர் என்.கிருஷ்ணமூர்த்தி 
உள்ளிட்டோர் பங்கேற்று உரை 
யாற்றினர்.

இதுத�ொடர்பாக அவர்கள் 
கூறியதாவது: 

கருப்பு தீபாவளி
கடந்த 2015-ம் ஆண்டு நவம்பர் 

மாதத்துக்குப் பிறகு அகவிலைப் 
படி உயர்வு வழங்கப்படவில்லை. 
இதனை வழங்க உயர் நீதிமன்றம் 
உத்தரவிட்ட பின்னரும், அரசு மேல் 
முறையீடு செய்துள்ளது. இதனால் 
ச�ொற்பத் த�ொகையே ஓய்வூதிய 
மாக கிடைக்கிறது. இது எங்களுக்கு 
கருப்பு தீபாவளி என்பதை தெரிவித் 
துக் க�ொள்கிறோம். அகவிலைப் 
படி உயர்வை விரைந்து வழங்க 
வேண்டும்.

மருத்துவப் படியை ரூ.300-
ஆக உயர்த்தி வழங்க வேண்டும். 
குறைந்தபட்சமாக ரூ.7,850 ஓய்வூதி 
யம் வழங்க வேண்டும். குடும்ப 
பாதுகாப்பு நிதி ரூ.50 ஆயிரம் 
வழங்க வேண்டும். ஓய்வூதியர் 
களுக்கு மருத்துவக் காப்பீடு 
வழங்க வேண்டும். ஓய்வூதியத் 
துக்கு பட்ஜெட்டில் நிதி ஒதுக்க 
வேண்டும். ஊதிய ஒப்பந்த நிலு 
வைகள் வழங்கப்பட வேண்டும். 
கோரிக்கைகளை நிறைவேற்றாத 
பட்சத்தில் அடுத்தகட்டமாக தீவிர 
போராட்டத்தை முன்னெடுப்போம் 
என்றனர்.

டிச.9-ம் தேதி மதிமுக 
உயர்நிலைக் குழு 
கூட்டம்
zzசென்னை

மதிமுகவின் உயர்நிலைக் 
குழு கூட்டம், டிச.9-ம் தேதி 
நடைபெறும் என அக்கட்சியின் 
ப�ொதுச்செயலாளர் வைகோ 
அறிவித்துள்ளார்.

இதுத�ொடர்பாக அவர் 
நேற்று விடுத்த அறிக்கையில் 
கூறியிருப்பதாவது:

மதிமுகவின் உயர்நிலைக் 
குழு கூட்டம், டிச.9-ம் தேதி 
காலை 10 மணிக்கு கட்சித் 
தலைமையகத்தில் அவைத் 
தலைவர் ஆடிட்டர் அர்ஜுன 
ராஜ் தலைமையில் நடை 
பெறும். இதில் உயர்நிலைக் 
குழு உறுப்பினர்கள் அனை 
வரும் தவறாது பங்கேற்க 
வேண்டும்.

த�ொடர்ந்து மதிமுகவின் 
நிர்வாகக் குழு கூட்டம் டிச.10-ம் 
தேதி காலை 10 மணிக்கு 
கட்சித் தலைமையகத்தில் 
நடைபெறும். இதில் நிர்வாகக் 
குழு உறுப்பினர்கள் தவறாது 
கலந்து க�ொள்ளுமாறு 
கேட்டுக் க�ொள்கிறேன்.

இவ்வாறு அதில் கூறப் 
பட்டுள்ளது.

வெளியூர் ஓட்டுநர்களுக்கு சென்னையில்

உணவு, ஓய்வுக்கு ஏற்பாடு
hh பணியாளர்கள் சம்மேளனம் வலியுறுத்தல்

zzசென்னை
அரசு பேருந்துகளை இயக்கி 
சென்னை வரும் வெளியூர் ஓட்டுநர் 
களுக்கு உணவு, ஓய்வுக்கான ஏற் 
பாடுகளைச் செய்ய வேண்டும் 
என தமிழ்நாடு அரசு போக்குவரத் 
துக் கழக பணியாளர்கள் சம் 
மேளனம் வலியுறுத்தியுள்ளது.

இதுத�ொடர்பாக சம்மேளனத் 
தின் ப�ொதுச் செயலாளர் த.வெ.
பத்மநாபன் போக்குவரத்துத் துறை 
அமைச்சர் சா.சி.சிவசங்கருக்கு 
அனுப்பிய கடிதத்தில் கூறியிருப்ப 
தாவது:

தீபாவளியைய�ொட்டி பல்வேறு 
மாவட்டங்களிலிருந்து சென் 
னைக்கு வரும் பேருந்துகளின் 
ஓட்டுநர், நடத்துநர்கள் அடுத்த 
நடை பேருந்துகளை இயக்கும் 
முன் ஓய்வு எடுக்க ஏற்பாடு செய்ய 
வேண்டும். குறிப்பாக கோயம் 
பேடு கிளை பேருந்து நிலைய 
பணிமனைகளில் ஓட்டுநர், நடத்து 
நர்களுக்கு ஓய்வெடுக்க அனுமதி 
மறுக்கப்படுகிறது. மேலும் சிறப்புப் 
பேருந்துகளை இயக்கி வரு 
வோரை குளிப்பதற்கு அனுமதிப்ப 
தில்லை.

அவர்கள் குளிப்பதால் கூடுதல் 
நீர் பற்றாக்குறை ஏற்படுவதாகக் 
கூறி கடந்த ஆண்டு பாதுகாவ 

லர்களைக் க�ொண்டு உயர் 
அதிகாரிகள் திருப்பி அனுப்பினர். 
இது ஒருபுறமிருக்க வெளியூர் 
ஓட்டுநர், நடத்துநர் மற்றும் இதர 
பணியாளர்களுக்கு உணவகத்தில் 
எக்காரணம் க�ொண்டும் உணவு 
வழங்கக் கூடாது என கோயம்பேடு 
விரைவு ப�ோக்குவரத்துக் கழக 
பணிமனை மற்றும் விழுப்புரம் 
பணிமனை நெருக்கடி க�ொடுத்து 
வருகிறது.

எனவே, கடந்த ஆண்டுகளைப் 
போல நிகழ்வுகள் ஏற்படாமல் 
சிறப்பு இயக்க பேருந்து ஓட்டுநர், 
நடத்துநர்களுக்கு அடிப்படை வசதி 
கள் கிடைக்க உத்தரவிட 
வேண்டும். இவ்வாறு அதில் 
கூறப்பட்டுள்ளது.

கோயம்பேடு கிளை 
பேருந்து நிலைய 
பணிமனைகளில் 
ஓட்டுநர், நடத்துநர் 
களுக்கு ஓய்வெடுக்க 
அனுமதி மறுக்கப்படு 
கிறது. 

விழுப்புரத்தில் இருந்து வேலூருக்கு வழக்கை மாற்றியதற்கு

அரசியல் எதிரிகள் எழுதிய கடிதமே காரணம்
hh சொத்து குவிப்பு வழக்கில் அமைச்சர் பொன்முடி தரப்பு வாதம்

zzசென்னை
கடந்த 1996 - 2001 திமுக ஆட்சி காலத் 
தில் ப�ோக்குவரத்துத் துறை அமைச்சராக 
பதவி வகித்த தற்போதைய உயர்கல்வித் 
துறை அமைச்சர் ப�ொன்முடி, வருமானத் 
துக்கு அதிகமாக ரூ.1.36 க�ோடி அளவுக்கு 
ச�ொத்து குவிப்பில் ஈடுபட்டுள்ளதாகக் 
கூறி ப�ொன்முடி மற்றும் அவரது மனைவி 
உள்ளிட்டோருக்கு எதிராக கடந்த 2002-ம் 
ஆண்டு அதிமுக ஆட்சி காலத்தில் 
ஊழல் வழக்கு பதியப்பட்டது.

விழுப்புரம் நீதிமன்றத்தில் நடந்து 
வந்த இந்த வழக்கு பின்னர் உயர் நீதி 
மன்ற உத்தரவுப்படி வேலூர் நீதிமன்றத் 
துக்கு மாற்றப்பட்டது. அதன்படி இந்த 
வழக்கை விசாரித்த வேலூர் நீதிமன்றம், 
இந்த வழக்கில் இருந்து அமைச்சர் 
ப�ொன்முடி மற்றும் அவரது மனைவி 
விசாலாட்சியை விடுவித்து தீர்ப்பளித்தது.

இந்த தீர்ப்பை மறுஆய்வு செய்யும் 
விதமாக சென்னை உயர் நீதிமன்ற தனி 
நீதிபதியான என்.ஆனந்த் வெங்கடேஷ் 
தாமாக முன்வந்து வழக்காக விசார 
ணைக்கு எடுத்து ந�ோட்டீஸ் பிறப்பித்தி 
ருந்தார்.

இந்நிலையில் இந்த வழக்கு நீதிபதி 
ஜி.ஜெயச்சந்திரன் முன்பாக நேற்று 

விசாரணைக்கு வந்தது. அப்போது 
அமைச்சர் ப�ொன்முடி தரப்பில் மூத்த 
வழக்கறிஞர் என்.ஆர்.இளங்கோ ஆஜ 
ராகி வாதிட்டதாவது: விசாரணையை 
விழுப்புரம் நீதிமன்றத்தில் இருந்து 
வேலூர் நீதிமன்றத்துக்கு மாற்றியதுதான் 
இந்த வழக்கின் தீர்ப்பை மறுஆய்வு 
செய்ய முக்கிய காரணம் என தெரிவிக்கப் 
பட்டுள்ளது. அவ்வாறு மாற்றும்படி நாங் 
கள் எந்த க�ோரிக்கையையும் வைக்க 
வில்லை. எங்களிடம் எந்த கருத்தும் கேட் 
கப்படவில்லை.

வேலூர் நீதிமன்றத்தில் இந்த வழக்கு 
விசாரணை 9 மாதம் நடந்துள்ள நிலையில் 
இந்த வழக்கின் விசாரணை முடிந்த 4 
நாட்களில் தீர்ப்பளிக்கப்பட்டுள்ளதாக 
உயர் நீதிமன்றம் தெரிவித்துள்ளது. 
ப�ொன்முடியின் அரசியல் எதிரிகள் யார�ோ 
உயர் நீதிமன்றத்துக்கு கடிதம் எழுதிய 
பிறகே இந்த வழக்கு விசாரணை வேலூர் 
நீதிமன்றத்துக்கு மாற்றப்பட்டுள்ளதாக 
தகவல் கிடைத்துள்ளது. அந்த கடிதத்தை 
வழங்க பதிவுத் துறைக்கு உத்தரவிட 
வேண்டும். இவ்வாறு க�ோரிக்கை விடுத் 
தார்.

அதையடுத்து நீதிபதி, இதுத�ொடர் 
பாக மனுவாக தாக்கல் செய்தால் 

உத்தரவு பிறப்பிக்கப்படும் என்றார்.
ச�ொத்து குவிப்பு வழக்கில் தீர்ப்ப 

ளித்த ஓய்வுபெற்ற வேலூர் மாவட்ட 
முதன்மை நீதிபதி சார்பில் ஆஜரான 
மூத்த வழக்கறிஞர் ஆர்.பசந்த், உச்ச 
நீதிமன்ற உத்தரவுப்படி விரிவாக வாதிட 
அவகாசம் தேவை என்றும் எனவே, 
இந்த வழக்கை வரும் டிச.27-க்கு தள்ளி 
வைக்க வேண்டும் என்றும் க�ோரினார்.

அதையேற்க மறுத்த நீதிபதி, எம்பி, 
எம்எல்ஏ-க்கள் மீதான வழக்குகளை 
விரைந்து முடிக்க உச்ச நீதிமன்றம் உத்தர 
விட்டுள்ளது என தெரிவித்து இந்த வழக் 
கில் லஞ்சஒழிப்புத் துறையின் நிலைப் 
பாடு என்ன என்றார். அதற்கு பதிலளித்த 
கூடுதல் குற்றவியல் வழக்கறிஞர் பாபு 
முத்துமீரான், வேலூர் நீதிமன்றம் பிறப் 
பித்த தீர்ப்பை ஆய்வு செய்து மேல்முறை 
யீடு செய்ய ப�ோதிய காலஅவகாசம் 
உள்ள நிலையில்,  அதற்குள் உயர் 
நீதிமன்றம் தாமாக முன்வந்து இந்த 
வழக்கை விசாரணைக்கு எடுத்துள்ளது. 
இருப்பினும் இந்த வழக்கில் தகுந்த 
விளக்கம் பெற்று தெரிவிக்கப்படும் 
என்றார். அதையடுத்து நீதிபதி, இந்த 
வழக்கு விசாரணையை வரும் நவ. 
27-க்கு தள்ளி வைத்துள்ளார்.

ÏÏ வழிப்பறி க�ொள்ளையனிடம் இருந்து மீட்கப்பட்ட நகையை மூதாட்டியிடம் 
ஒப்படைத்த காவல் ஆய்வாளர் வனிதா.


